
Қазақстан Республикасы

Ішкі істер министрінің

2014 жылғы 29 шілдедегі 

№ 477 бұйрығына

5-қосымша

Қазақстан Республикасы Ішкі істер министрлігінің 

Қаржымен қамтамасыз ету департаменті туралы 
ЕРЕЖЕ
1. Жалпы ережелер


1. Қазақстан Республикасы Ішкі істер министрлігінің Қаржымен қамтамасыз ету департаменті (бұдан әрі – Департамент) әкімшілік ететін бюджеттік бағдарламалар бойынша бюджеттік шығыстарды жоспарлау және атқару, Ішкі істер министрлігі (бұдан әрі – Министрлік) орталық аппаратының және ведомстволық бағынысты бөліністерінің бухгалтерлік есебін ұйымдастыру, қаржыландыру, еңбекақы төлеу, зейнетақымен қамтамасыз ету жөніндегі жұмысты үйлестіретін және жүзеге асыратын Министрліктің құрылымдық бөлінісі болып табылады.


2. Департамент өз қызметінде Қазақстан Республикасының Конституциясы мен заңдарын, Қазақстан Республикасының өзге де нормативтік құқықтық актілерін, Министрліктің нормативтік құқықтық актілерін және осы Ережені басшылыққа алады.


3. Департаменттің құрылымы мен штаттық саны Министрдің бұйрығымен белгіленеді және бекітіледі.


4. Департамент:

1) Басшылықтан;

2) Жоспарлау және қаржыландыру басқармасынан;

3) Бухгалтерлік есепке алу және қаржылық есептілік басқармасынан;

4) Еңбекақы төлеу және зейнетақы тағайындау бөлімінен тұрады.

2. Департаменттің негізгі міндеттері, функциялары, құқықтары мен міндеттемелері


5. Міндеті: Министрлік әкімшілік ететін республикалық бюджеттік бағдарламалар бойынша тиісті қаржы жылына арналған шығыстарды жоспарлау.


Функциясы:
1) Министрліктің жиынтық бюджеттік өтінімін ведомстволық бағынысты мемлекеттік мекемелердің бюджеттік өтінімдерін тексеру бойынша тиісті аралау парақтарында көрсетілген ІІМ орталық аппаратының мүдделі қызметтерінің ескертулері мен ұсыныстарын ескере отырып, Министрліктің тиісті қаржылық кезеңіне арналған жиынтық бюджеттік өтінімді одан әрі қалыптастыру үшін МИнистрліктің ведомстволық бағынысты бөліністері мен қызметтері ұсынған бюджеттік өтінімдер негізінде қалыптастырады.
2) Министрліктің мүдделі қызметтерімен бірлесіп, Республикалық бюджеттік комиссияның қарауына енгізу үшін мемлекеттік жоспарлау жөніндегі уәкілетті органға жиынтық бюджеттік өтінімді қорғауды қамтамасыз етеді;

6. Міндеті: Министрліктің республикалық мемлекеттік кәсіпорындарының, акционерлік қоғамдарының, жауапкершілігі шектеулі серіктестіктерінің қаржы-шаруашылық қызметі бойынша ақпаратты жинақтауды жүзеге асырады..

Функциясы:

1) ведомстволық бағынысты республикалық мемлекеттік кәсіпорындардың, акционерлік қоғамдардың, жауапкершілігі шектеулі серіктестіктердің таза кірісі (шығысы) және таза кірісінің сомалары мен нормативтік аудармадарының мөлшері туралы ақпаратты жинау бойынша жұмыстарды жүзеге асырады;

7. Міндеті: ішкі істер органдарының мемлекеттік бюджетінен қаржыландыру рәсімін жүргізу.

Функциясы:

1) аумақтық ішкі істер органдарын, ведомстволық бағынысты мемлекеттік мекемелерді республикалық бюджет бойынша уақтылы қаржыландыруды қамтамасыз етеді;

2) Министрлік орталық аппаратының мүдделі қызметтерінің ұсыныстары негізінде бюджеттік шығыстарды оңтайландыру бойынша ұсыныстар енгізеді;

3) Министрлік орталық аппаратының мүдделі қызметтерінің және ведомстволық бағынысты бөліністердің ұсыныстары негізінде міндеттемелер мен төлемдер бойынша бюджеттік бағдарламаларды жиынтық және жеке қаржыландыру жоспарларын әзірлеп, бекітуге ұсынады;

4) Министрлік орталық аппаратының мүдделі қызметтерінің және ведомстволық бағынысты бөліністердің ұсыныстары негізінде нақты шығыстарды нақтылауға байланысты төлемдер бойынша қаржы жоспарларын нақтылауды жүргізеді;

5) бекітілген қаржыландыру жоспарларын барлық ведомстволық бағынысты бөліністерге жеткізуді ұйымдастырады.

8. Міндеті: қолданыстағы нормативтік құқықтық құжаттарға сәйкес бухгалтерлік есепті ұйымдастыру.

Функциясы:

1) мемлекеттік бюджет бойынша жиынтық бюджеттік есепті жинауды және құрастыруды, бюджет қаражатын игеру жөніндегі жиынтық есепті, дибиторлық және кредиторлық берешектер туралы жиынтық есепті жинауды және құрастыруды, бюджеттік бағдарламаларды іске асыру туралы есепті, тоқсандық және жылдық жедел есепті жинауды және құрастыруды, тиісті уәкілетті мемлекеттік органдарға белгіленген уақытта ұсынуды жүзеге асырады;

2) бухгалтерлік есеп беру деректері бойынша экономикалық талдау жасайды және Министрлік басшылығының қарауына енгізу үшін ішкі істер органдарының бөліністері мен ведомстволық бағынысты мемлекеттік мекемелерінің қаржы шаруашылық қызметінің қорытындылары туралы материалдар дайындауды жүзеге асырады;

3) барлық аумақтық бөліністер және ішкі істер органдарының жүйесіндегі мемлекеттік мекемелер орындау үшін міндетті есепті, есептілікті ұйымдастыру бойынша жалпы әдістемелік басшылықты жүзеге асырады;

4) министрліктің аппаратында бухгалтерлік есепті ұйымдастырады және жүргізеді.
9. Міндеті: ішкі істер органдарының әскери қызметшілеріне, қызметкерлеріне еңбекақы төлеу және зейнетақымен қамсыздандыру мәселелерінде жұмыстар ұйымдастыру

Функциясы:

1) ішкі істер органдары, қаржы полициясы, мемлекеттік өртке қарсы қызметтің, мемлекеттік фельегерлік қызметтің әскери қызметшілерін, қызметкерлерін зейнетақымен қамсыздандыру бойынша жұмысты ұйымдастырады;
2) Министрлік орталық аппаратының әскери қызметшілеріне, қызметкерлеріне, ішкі істер органдарының, қаржы полициясының, мемлекеттік өртке қарсы қызметтің, фельдъегерлік қызмет қызметкерлеріне зейнетақы тағайындауды жүзеге асырады;

3) ішкі істер органдарындағы зейнетақы жұмыстарының жай-күйіне бақылауды жүзеге асырады;

4) ішкі істер органдарының әскери қызметішлеріне, қызметкерлеріне еңбекақы төлеу және зейнетақымен қамсыздандыруды жетілдіру бойынша жұмыстарды жүргізеді.

10. Міндеті: Қазақстан Республикасы заңдарының және Министрліктің өзге де норматвитік құқықтық актілерінің жобаларын дайындауға қатысу.

Функциясы:

1) өз құзыреті шегінде экономикалық жұмыс пен жоспарлау, қаржыландыру, еңбек пен жалақыны төлеуді ұйымдастыру, зейнетақымен қамсыздандыру, бухгалтерлік есеп пен есептілікті ұйымдастыру және жетілдіру мәселелері бойынша заңнамалық және нормативтік құқықтық актілердің жобаларына ұсыныстарды дайындап, әзірлейді;

2) мемлекеттік бюджеттен қаражат бөлуді қажет ететін Қазақстан Республикасы Үкіметінің заңнамалық және нормативтік құқықтық актілердің жобаларын қарайды;

3) стратегиялық жоспар жобасының қаржылық бөлімін және мемлекеттік, салалық және ведомстволық бағдарламаларды әзірлеуге қатысады.

11. Міндеті: қаржы-шаруашылық қызмет саласында жұмысты үйлестіру.

Функциясы:

1) жоспарлау және қаржыландыруды ұйымдастыру мәселелері бойынша әдістемелік басшылық, ішкі істер органдарының жүйесінде еңбекақының қолданыстағы жағдайларын, зейнетақы заңнамасын қолдану және бухгалтерлік есеп пен есептілікті жүргізу;
2) Департаменттің құзыретіне кіретін мәселелер бойынша семинарлар, кеңестер және басқа да іс шаралар өткізеді;

3) Департаменттің құзыретіне кіретін мәселелер бойынша азаматтардың хаттарын, өтініштерін және арыздарын қарастырады.
12. Департаменттің құқықтары мен міндеттері
1) Министрліктің аумақтық бөліністерінен және басқа да ведомстволық бағынысты бөліністерінен, кәсіпорындары мен ұйымдарынан қаржы шаруашылық қызметтің және ақшалай қаражат пен материалдық бағалы заттарды пайдалануда мемлекеттік тәртіптің сақталуы мәселелері жөнінде қажетті мәліметтер, анықтамалар мен түсініктемелер және жүктелген міндеттерді орындау үшін қажетті басқа да мәліметтерді белгіленген тәртіппен сұратуға және алуға;

2) Департаменттің құзыретіндегі мәселелер бойынша аумақтық бөліністердің және ведомстволық бағынысты мемлекеттік мекемелердің басшыларынан есептер сұратуға;

3) Департамент қызметіне жататын мәселелер бойынша Министрліктің ведомстволық бағынысты бөліністерінің, кәсіпорындары мен ұйымдарының қаржы қызметтеріне орындау үшін міндетті тапсырмалар беруге;

4) Министрлік басшылығына аумақтық ішкі істер органдарының және басқа да ведомстволық бағынысты бөліністерінің қаржы қызметтерін құру, қайта ұйымдастыру және тарату мәселелері бойынша ұсыныстар енгізуге;

5) Министрлік басшылығына өз құзыреті шегінде  заң жобалар мен өзге де нормативтік құқықтық актілерді қаржымен қамтамасыз ету жөнінде ұсыныстар енгізуге;

6) қолданыстағы бюджеттік заңнаманы сақтай отырып, Министр берген өкілеттік шегінде қаржы ресурстарына иелік етуге және банктік, есеп айырысу және тағы басқа қаржы құжаттарына екінші болып қол қоюға;

7) Қазақстан Республикасы Қаржы министрлігінің Қазынашылық комитетінде министрліктің бюджеттік, валюталық және депозиттік шоттарын ашуға, сондай-ақ Астана және Алматы қалаларының, облыстардың ішкі істер департаменттеріне, Көліктегі ІІД, оқу орындары мен басқа да ведомстволық бағынысты бөліністерге осындай шоттарды ашуға рұқсат беруге;

8) шаруашылық және қаржы құжаттары үшін Министрлік атынан Қазақстан Республикасының мемлекеттік елтаңбасы бейнеленген мөрді пайдалануға;

9) техникалық көмекті және басқа органдармен, ұйымдармен ынтымақтастықты қосқанда, қолданыстағы жүйелер мен нысандар арқылы департамент қызметкерлерінің біліктілігін арттыру жөнінде ұсыныстар енгізуге;

10) орталық уәкілетті органдармен, басқа мемлекеттік органдармен және ұйымдармен өзара іс-қимыл жасасуға;

11) Қазақстан Республикасының заңнамасына және Министрліктің нормативтік құқықтық актілеріне сәйкес өзге де құқықтарды жүзеге асыруға;

12) қолданыстағы заңнаманың талаптарына сақтауға құқылы.

3. Департаменттің қызметін ұйымдастыру

13. Департамент заңнамалық актілерге, Қазақстан Республикасы Президентінің актілеріне, Қазақстан Республикасының өзге де нормативтік құқықтық актілеріне сәйкес оның негізгі міндеттері мен функцияларын іске асыру үшін қажетті өкілеттіктерге ие. 

14. Департаментті Министр лауазымға тағайындайтын және лауазымнан босататын бастық басқарады.

15. Департамент бастығының оның ұсынымы бойынша лауазымға Министр тағайындайтын және лауазымнан босататын орынбасары болады.

Департамент бастығы орынбасарларының саны заңнамада белгіленген тәртіппен айқындалады.

16. Департамент бастығы Департаменттің жұмысын ұйымдастырады және басқарады, Департаментке жүктелген міндеттердің орындалуына және оның өз функцияларын жүзеге асыруына дербес жауапты болады.

17. Осы мақсаттарда Департамент бастығы:

1) Департамент орынбасарының міндеттері мен өкілеттігін белгілейді;

2) Департаменттің құрамына кіретін құрылымдық бөліністері басшыларының міндеттері мен өкілеттіктерін белгілейді;

3) Қазақстан Республикасының заңнамасына сәйкес өзге де өкілеттіктерді жүзеге асырады.

18. Департамент бастығының орынбасары:

1) Департаменттің қызметін өз өкілеттігі шегінде үйлестіреді;

2) Департаменттің бастығы болмаған кезінде Департаменттің қызметіне басшылық етеді және Департаментке жүктелген міндеттерді орындау және өздерінің функцияларын жүзеге асыру үшін дербес жауапты болады;

3) Департаменттің бастығы жүктеген өзге де функцияларын жүзеге асырады.

19. Департаменттің құзыретіне кіретін мәселелер бойынша Департаменттің атынан басқа құрылымдық бөліністерге жолданатын құжаттарға Департамент бастығы қол қояды, ал егер ол болмаған жағдайда – оны ауыстыратын адам қол қояды.

